Тәуелсіздік  алған  күн
Аңсаған бабаларым азат күнді.

Шыдады, тосты талай осы жылды.

Келген жоқ оңайлықпен тәуелсіздік,

Қинады-ау өткен тарих бұл елімді.

Алаңға шыққан өрен, батырларды.

Аямады, ұрып-соқты барша жанды.

Тарихта елі үшін ерлік еткен,

Қайрат, Ләззат, Сәбира атың қалды.

Еркіндік пен бостандықтың ақ таңы,
Арайланып қазақ елі шаттанды.

Орындалған бабалардың арманы,

Жадымызда өшпестей боп сақталды.

Тәуелсіздік!

Биік болсын тұғырлы.
Ұлың батыр, қызың өссін бұрымды.

Тәуелсіздік  жасай берсін тойланып,

Тыныштығы  бола берсін ғұмырлы!

                                                                                                            Егіндібұлақ ЖОББМ-нің
                                                                                                            8-сынып оқушысы 
                                                                                                            Қуан Ақбота
Тәуелсіздігім – бағымсың 

Тәуелсіздігім – бағымсың.

Ежелден елім аңсаған.

Жиырма алты жасқа толдың сен, 

Қуанып жырмен жар салам.

Теңесіп бүгін терезең,

Оқ бойы озық елдермен.

Кеңейіп жатыр керегең,

Оралып қандас сенделген.

Қыраным көкте самғады.

Көк туым желмен желбіреп.

Елтаңбам елдің мөріндей,

Әнұран айттық елжіреп.

Елбасы нұрлы жол салған.

Бағына туып қазақтың.

Арайлап атып әр таңым,

Ғұмырлы болсын азат күн!
                                                                                                            Егіндібұлақ ЖОББМ-нің
                                                                                                            9-сынып оқушысы 
                                                                                                            Егінбай Карима
Азаттықтың ақ таңы немесе Тәуелсіздік таңы

Тәуелсіздік тереңге тамыр жайды.

Бой көтеріп, қанаттары қатайды.

Азаттықтың таңы оңай келген жоқ,

Көрді қазақ бұған дейін талйады.

Бағалайық қолда барды ардақтап,

Бағалайық тарих бетін парақтап.

Тәуелсіздік тұғырынан түспесін,

Ұмытпайық өткенді ойлап салмақтап.

Тәуелсіздік ел аңсаған азат күн,

Тәуелсіздік ғасырлап күткен ғажап күн.

Тәуелсіздік атадан қалған аманат,

Маңдайына бақ боп біткен қазақтың.


                                                                                               Егіндібұлақ ЖОББМ-нің
                                                                                                            9-сынып оқушысы 
                                                                                                            Айшуақ Айшырын
